
OMkAra Stotram

ఓఙ్కారస్తోత్రం

అకారాత్మకః సృష్టికర్తా  స్వయమ్భూరుకారాత్మకః పాలకశ్చక్రపాణిః  ।
మకారాత్మకః శఙ్కరః శం తనోతి తమోఙ్కారమాదిస్వరూపం నమామి ॥ ౧॥
అకారే స్థితం  దేహినాం స్థూలకర్మ  ఉకారే స్థితః  సూక్ష్మసద్భక్తిభావః  ।
మకారే స్థితం  కారణం జ్ఞానపూర్ణం   తమోఙ్కారమాదిస్వరూపం నమామి ॥౨॥
అకారాశ్రితం  విశ్వమూలాశ్రయం  సత్ ఉకారాశ్రితం  సర్వభూతాన్తరం చిత్ ।
మకారాశ్రితః  శుద్ధ ఆనన్దకన్దస్తమోఙ్కారమాదిస్వరూపం    నమామి ॥ ౩॥
అకారస్తు సట్త్వం స్వయం బ్రహ్మసంస్థం   ఉకారో రజః క్షత్రియే  సన్నివిష్టమ్  ।
మకారో విషాం దృశ్యతే తత్తమః స్యాత్తమోఙ్కారమాదిస్వరూపం నమామి ॥ ౪॥
అకారస్తు పాతాలలోకాఖ్యకో భూరుకారో భువర్భూమిలోకప్రసిద్ధః   ।
మకారస్తు స్వః కథ్యతే స్వర్గలోకస్తమోఙ్కారమాదిస్వరూపం  నమామి ॥ ౫॥
అఖణ్డం  నిజం నిర్గుణం  నిర్వికల్పం విభుం వ్యాపకం సర్వవేదాదిమూలమ్ ।
స్మరన్ముచ్యతే పాపతాపాన్మనుష్యస్తమోఙ్కారమాదిస్వరూపం నమామి ॥౬॥
ఇతి తన్త్రసారే  ఓఙ్కారస్తోత్రం  సమ్పూర్ణమ్  ।

